
ᓈᓴᐅᑎᓕᒃ 6 
 

ᐱᖁᔭᖅ ᐋᖅᑭᒋᐊᓯᔾᔪᑕᐅᔪᖅ ᒪᓕᒐᓕᐅᕐᕕᖕᒥ ᓄᖅᑲᕕᓕᖅᑐᓄᑦ ᑮᓇᐅᔭᖅᑖᕆᔭᐅᕙᒃᑐᑦ 
ᐱᖁᔭᖓᓐᓂᒃ 

(ᐊᖏᕈᑕᐅᔪᖅ ᒫᑦᓯ 6, 2002) 
 

ᑲᒥᓴᓇᒋᔭᐅᔪᖅ ᓄᓇᕗᒻᒧᑦ, ᒪᓕᒐᓕᐅᕐᕕᖕᒧᑦ ᐊᖏᖅᑕᐅᓪᓗᓂ ᐊᖏᖃᓯᐅᑎᓪᓗᓂᓗ, ᐅᑯᓂᖓ 
ᐊᑖᓂ ᑎᑎᕋᖅᓯᒪᔪᓂᒃ ᐊᑐᓕᖅᑎᑦᑎᕗᖅ: 
 
1. ᒪᓕᒐᓕᐅᕐᕕᖕᒥ ᓄᖅᑲᕕᓕᖅᑐᓄᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐱᖁᔭᖓᑦ 
ᐋᖅᑭᒋᐊᖅᑕᐅᕗᖅ ᐅᑯᓄᖓ ᐱᖁᔭᑦ. 
 
2. (1) ᐃᓚᖓ 1 ᐋᖅᑭᒋᐊᖅᑕᐅᕗᖅ ᑐᑭᖏᓐᓃᑦᑐᖅ "ᓱᕈᓯᖅ", "ᑲᑎᑎᑕᐅᓯᒪᔪᑐᑦ 
ᐊᐃᑉᐸᕆᔭᐅᔪᖅ", "ᑮᓇᐅᔭᓕᐊᑦ" ᐊᒻᒪᓗ "ᐊᐃᑉᐸᐃᖅᓯᒪᔪᖅ" ᑖᒃᑯᐊ ᐅᖃᐅᓰᒃ ᐲᖅᑕᐅᓪᓗᑎᒃ 
ᐊᒻᒪᓗ ᐅᑯᐊ a, b, c-ᖅᓯᒪᔪᑦ ᐃᓕᔭᐅᖔᖅᖢᑎᒃ ᑐᖏᓕᕇᖕᓂᖏᑦᑕ ᐋᖅᑭᒃᓱᖅᓯᒪᓂᖏᑦ 
ᒪᓕᒃᑕᐅᓪᓗᑎᒃ: 
 
"ᓱᕈᓯᖅ" ᑐᑭᖃᖅᐳᖅ ᐃᕐᓂᐊᕆᔭᐅᔪᕕᓂᖅ ᕿᑐᕐᖓᓪᓚᑦᑖᕆᔭᐅᔪᖅ ᐅᕝᕙᓘᓐᓃᑦ 
ᑎᒍᐊᖅᑖᕆᔭᐅᓯᒪᔪᖅ, ᐊᒻᒪᓗ ᐃᓚᓕᐅᓪᓗᒍ ᐃᓄᒃ ᒪᓕᒐᓕᐅᖅᑎᒧᑦ ᕿᑐᕐᖓᕆᖅᑰᔨᓪᓗᓂᐅᒃ 
ᑲᒪᒋᔭᖓ ᖃᑕᓐᖑᑎᒋᔭᐅᑐᐃᓐᓇᖅᑐᑎᑐᑦ, ᐱᓐᖏᑕᑐᐊᕆᓪᓗᒋᑦ ᓱᕈᓯᖅ 
ᐊᖓᔪᖅᑳᖃᓐᖑᐊᖅᑎᑕᐅᒃᐸᑦ ᒪᓕᒐᖅᑎᒍᑦ ᐸᐸᑦᑎᔪᓐᓇᖅᑐᒧᑦ, ᓱᕈᓯᖅ 

(ᐃ) ᐊᕐᕌᒍᑭᑦᑑᒃᐸᑦ, ᐅᕝᕙᓘᓐᓃᑦ 
(ᐱ) ᐊᕐᕌᒍᖓᑕ ᐅᓄᕐᓂᖏᑦ ᓈᒻᒪᒃᓯᓯᒪᓕᖅᑐᑦ, 25 ᑐᖔᓂ ᐊᕐᕌᒍᖃᕐᓗᓂ, 

ᐊᐃᑉᐸᖃᙱᓪᓗᓂ, ᐊᒻᒪᓗ ᐃᓕᓐᓂᐊᕐᕕᖕᒥ ᓯᓚᑦᑐᖅᓴᕐᕕᖕᒥᓘᓐᓃᑦ 
ᐃᓕᓐᓂᐊᖏᓐᓇᕐᓗᓂ, ᖃᐅᑕᒫᖅ ᐅᐸᖃᑦᑕᕐᓗᓂ ᐃᓕᓐᓂᐊᕐᕕᖕᒧᑦ 
ᓄᖅᑲᓚᐅᙲᓐᓇᕐᓗᓂ ᐊᑯᓐᓂᐊᓂ ᑕᐃᒪᓐᖓᓂᑦ ᐊᕐᕌᒍᖏᑦ 
ᓈᒻᒪᒃᓯᓕᓚᐅᖅᓯᒪᖕᒪᑕ, ᐅᕝᕙᓘᓐᓃᑦ ᒪᓕᒐᓕᐅᖅᑎ 
ᒪᓕᒐᓕᐅᖅᑎᕕᓂᕐᓘᓐᓃᑦ ᐃᓅᔪᓐᓃᕐᓂᕆᓚᐅᖅᑕᖓᓂ, ᓇᓕᐊᑐᐃᓐᓇᖅ 
ᑭᖑᓪᓕᖅ ᐊᑐᕐᓗᒍ; (child) 

 
"ᑲᑎᑎᑕᐅᓯᒪᔪᑐᑦ ᐃᒡᓗᒥᐅᑕᖃᑎᒌᑦ" ᑐᑭᖃᖅᐳᖅ ᑲᑎᑎᑕᐅᓯᒪᔪᑐᑦ ᐃᒡᓗᒥᐅᑕᖃᑎᒌᖕᓂᒃ 
ᐊᐃᑉᐸᕇᒃ; (cohabit) 
 
"ᑮᓇᐅᔭᓕᐊᑦ" ᑐᑭᖃᖅᐳᖅ ᒪᓕᒐᓕᐅᖅᑎᐅᑉ ᐊᑭᓕᖅᓱᖅᑕᐅᓂᖓᓂᒃ ᐱᔨᑦᑎᕋᐅᕐᓂᖓᓄᑦ 
ᑎᑎᕋᖅᓯᒪᔪᑦ ᐃᓚᖓ C ᐃᓚᖓᓂ 2-ᒥ ᒪᓕᒐᓕᐅᖅᑏᑦ ᐊᒻᒪᓗ ᓯᕗᓕᖅᑎᑦ ᑲᑎᒪᔨᖏᑦᑕ 
ᐱᖁᔭᖏᑦᑕ ᑎᑎᕋᖅᓯᒪᔪᑦ ᒪᓕᒡᓗᒋᑦ; (earnings) 
 
"ᐊᐃᑉᐸᐃᖅᓯᒪᔪᖅ" ᑐᑭᖃᖅᐳᖅ ᐃᓄᒃ, ᒪᓕᒐᓕᐅᖅᑎ ᒪᓕᒐᓕᐅᖅᑎᕕᓂᕐᓘᓐᓃᑦ 
ᑐᖁᓚᐅᖅᑎᓐᓇᒍ; 

(ᐃ) ᒪᓕᒐᓕᐅᖅᑎᒧᑦ ᒪᓕᒐᓕᐅᖅᑎᕕᓂᕐᒧᓪᓘᓐᓃᑦ ᑲᑎᑎᑕᐅᓯᒪᔪᕕᓂᖅ; 

(ᐱ) ᒪᓕᒐᓕᐅᖅᑎᒧᑦ ᒪᓕᒐᓕᐅᖅᑎᕕᓂᕐᒧᓪᓘᓐᓃᑦ ᑲᑎᑎᑕᐅᓯᒪᔪᕕᓂᖅ, 
ᑲᑎᑎᑕᐅᓯᒪᓂᕕᓂᖓᓗ ᓄᖑᑎᑕᐅᔪᓐᓇᖅᖢᓂ ᓄᖑᑎᓯᒪᓪᓗᓂᓘᓐᓃᑦ 
ᐊᒻᒪᓗ ᑲᑎᑎᑕᐅᓚᐅᖅᖢᓂ ᑲᑎᑎᑕᐅᓂᕆᓂᐊᖅᑕᓂ 
ᓱᓕᔫᓇᓱᒋᓪᓗᓂᐅᒃ; 

(ᑎ) ᒪᓕᒐᓕᐅᖅᑎᒧᑦ ᒪᓕᒐᓕᐅᖅᑎᕕᓂᕐᒧᓪᓘᓐᓃᑦ ᑲᑎᑎᑕᐅᓯᒪᓐᖏᖢᓂ 
ᐃᒡᓗᒥᐅᑕᖃᑎᓕᒃ ᐊᒻᒪᓗ ᐊᑎᓕᐅᖅᑕᐅᓯᒪᓪᓗᓂ ᓲᕐᓗ 
ᓄᓕᐊᕆᔭᐅᓪᓗᓂ ᐅᐃᒋᔭᐅᓪᓗᓂᓘᓐᓃᑦ, ᐃᒪᐃᓕᖓᒃᐸᑦ: 
(i) ᑖᓐᓇ ᐃᓄᒃ ᐊᒻᒪᓗ ᒪᓕᒐᓕᐅᖅᑎ ᒪᓕᒐᓕᐅᖅᑎᕕᓂᕐᓘᓐᓃᑦ 

ᐃᒡᓗᒥᐅᑕᖃᑎᒌᓕᕐᓂᖅᐸᑎᒃ ᐊᕐᕌᒍ ᒪᕐᕉᒃ ᑐᖔᓂᐅᓐᖏᑦᑐᖅ; 
ᐅᕝᕙᓘᓐᓂᑦ 

(ii) ᑖᓐᓇ ᐃᓄᒃ ᐊᒻᒪᓗ ᒪᓕᒐᓕᐅᖅᑎ ᒪᓕᒐᓕᐅᖅᑎᕕᓂᕐᓘᓐᓃᑦ 
ᐃᒡᓗᒥᐅᑕᖃᑎᒌᓕᕐᓂᖅᐸᑎᒃ ᐊᑯᓂᒐᓚᒃ ᐊᒻᒪᓗ 
ᕿᑐᕐᖓᖃᖅᖢᑎᒃ ᑎᒍᐊᖅᓯᒪᓪᓗᑎᒡᓘᓐᓃᑦ. (surviving spouse) 

 
 (2) "ᓄᖅᑲᕕᓕᖅᑐᓄᑦ ᐊᑭᓕᐅᑏᑦ" ᐃᓚᖓᑕ 1 ᐃᓗᐊᓃᑦᑐᖅ ᑐᑭᖓ 
ᐋᖅᑭᒋᐊᖅᑕᐅᕗᖅ ᐲᕐᓗᒍ "ᐅᕝᕙᓘᓐᓃᑦ ᐊᑭᓕᐅᑏᑦ ᐊᑭᓕᖅᑕᐅᔪᒃᓴᐅᑕᐅᔪᑦ ᒥᓂᔅᑕᐅᔪᒧᑦ". 
 
3. ᑕᐃᒎᓯᖅ ᐃᓚᖓ 5.1 ᓯᕗᓂᐊᓃᑦᑐᖅ ᐊᒻᒪᓗ ᐃᓚᖓ 5.1 ᐲᖅᑕᐅᔪᑦ. 
 
4. ᐃᓚᖓ 6 ᐲᖅᑕᐅᔪᖅ ᐅᓇᓗ ᐊᑖᓂ ᑎᑎᕋᖅᓯᒪᔪᖅ ᐃᓕᔭᐅᖔᖅᖢᓂ: 
 
ᑮᓇᐅᔭᖃᐅᑎᖃᕐᕕᖕᒧᑦ ᐃᓕᔭᐅᖃᑦᑕᕐᓂᐊᖅᑐᑦ 
6. (1) ᐃᓚᕈᓯᐊ (2), (3), (5) ᐊᒻᒪᓗ (8) ᐃᓗᐊᓃᑦᑐᑦ ᒪᓕᒃᑕᐅᖏᓐᓇᕐᓗᑎᒃ, 
ᒪᓕᒐᓕᐅᖅᑎ ᑐᓂᓯᖃᑦᑕᕐᓂᐊᖅᑐᖅ ᑖᒃᑯᓄᖓ ᑮᓇᐅᔭᖃᐅᑎᖃᕐᕕᖕᓄᑦ 6 1/2-ᖏᓐᓂᒃ 1/12 
ᐅᓄᓐᖏᓐᓂᖅᓴᐅᔪᓂ ᐅᑯᓇᓐᖓᑦ: 

(ᐃ) ᐊᕐᕌᒍᑕᒫᖅᓯᐅᑎᑦ ᐊᑭᓕᐅᑕᐅᔪᓐᓇᖅᑐᑦ ᓄᖅᑲᕕᒃᑐᖅᓯᐅᑏᑦ, ᐊᒻᒪᓗ 
ᑮᓇᐅᔭᓕᐊᖏᑦ, ᒪᓕᒐᓕᐅᖅᑎᒧᑦ;  ᐊᒻᒪᓗ 

(ᐱ) ᓇᓗᓇᐃᖅᑕᐅᓯᒪᔪᑦ ᐃᑲᔫᑎᑖᕆᔪᓐᓇᖅᑕᖏᑦᑕ ᑭᒡᓕᖏᑦ 
ᐊᕕᒃᑕᐅᓯᒪᓗᑎᒃ 2 ᐳᓴᓐᑎᖏᓐᓄᑦ.  

 
ᒪᓕᒐᓕᐅᖅᑎ ᓂᕈᐊᖅᖠᐅᑎᒥᓂᒃ ᓇᓗᓇᐃᖅᓯᓐᓂᖅᐸᑦ 
 (2) ᐃᓚᕈᓯᐊ (4), (5) ᐊᒻᒪᓗ (8) ᐃᓗᐊᓃᑦᑐᖅ ᒪᓕᒡᓗᒍ, ᐊᒻᒪᓗ ᒪᓕᒐᓕᐅᖅᑎ 
ᓂᕈᐊᖅᖠᕐᓂᕐᒥᒍᑦ, ᒪᓕᒡᓗᒍ ᓇᓗᓇᐃᖅᑕᐅᓯᒪᔪᖅ 7 ᐃᓚᕈᓯᐊᕈᑏᑦ ᓄᖅᑲᕕᓕᖅᑐᓄᑦ 
ᑮᓇᐅᔭᖅᑖᕆᔭᐅᔪᓐᓇᖅᑐᑦ ᐱᖁᔭᕐᔪᐊᖓᑦ, ᒪᓕᒐᓕᐅᖅᑎ ᑮᓇᐅᔭᒃᑯᕕᖕᒧᑦ ᐃᓕᓯᖃᑦᑕᕐᓂᐊᖅᑐᖅ, 
ᑕᖅᑭᑕᒫᖅ, 9 ᐳᓴᓐᑎᓂᒃ 1/12 ᐅᑯᓇᓐᖓᑦ ᓇᓕᐊᑐᐃᓐᓇᕐᓂᑦ ᒥᑭᓐᓂᖅᓴᓂᒃ: 

(ᐃ) ᐊᕐᕌᒍᑕᒫᖅᓯᐅᑎᑦ ᐊᑭᓕᐅᑕᐅᔪᓐᓇᖅᑐᑦ ᓄᖅᑲᕕᒃᑐᖅᓯᐅᑏᑦ, ᐊᒻᒪᓗ 
ᑮᓇᐅᔭᓕᐊᖏᑦ, ᒪᓕᒐᓕᐅᖅᑎᒧᑦ; ᐊᒻᒪᓗ 

(ᐱ) ᓇᓗᓇᐃᖅᑕᐅᓯᒪᔪᑦ ᐃᑲᔫᑎᑖᕆᔪᓐᓇᖅᑕᖏᑦᑕ ᑭᒡᓕᖏᑦ 
ᐊᕕᒃᑕᐅᓯᒪᓗᑎᒃ ᐳᓴᑦᑎᖏᓐᓄᑦ. 

ᐃᓕᔭᐅᖃᑦᑕᕐᓂᐊᖅᑐᑦ ᓄᖅᑲᖅᑎᑕᐅᓂᖏᑦ ᐊᑐᕐᓗᒍ ᐃᓚᕈᓯᐊ (1) 
 (3) ᒪᓕᒐᓕᐅᖅᑎ ᓇᓕᐊᑐᐃᓐᓇᖅ ᑮᓇᐅᔭᓂᒃ ᐃᓕᓯᔪᓐᓇᓐᖏᓚᖅ ᐃᓚᕈᓯᐊ (1) 
ᐊᑐᕐᓗᒍ ᒪᓕᒐᓕᐅᖅᑎ ᒪᓕᒐᓕᐅᖅᑎᐅᓯᒪᓕᖅᑎᓪᓗᒍ 37 ᐊᒻᒪᓗ ᓇᑉᐸᖓᓂ ᐊᕐᕌᒍᓄᑦ 
ᐱᔨᑦᑎᕋᕐᓂᕐᓄᑦ. 
 
ᐃᓕᔭᐅᖃᑦᑕᕐᓂᐊᖅᑐᑦ ᓄᖅᑲᖅᑎᑕᐅᓂᖏᑦ ᐊᑐᕐᓗᒍ ᐃᓚᕈᓯᐊ (2) 
 (4) ᒪᓕᒐᓕᐅᖅᑎ ᐃᓚᕈᓯᐊ (2) ᐊᑐᕐᓗᒍ ᐃᓕᓯᔪᓐᓇᓐᖏᓚᖅ ᒪᓕᒐᓕᐅᖅᑎ 15-ᓄᑦ 
ᐊᕐᕌᒍᓄᑦ ᐱᔨᑦᑎᕋᖅᓯᒪᓂᑰᓕᕈᓂ. 
 
ᐃᓕᔭᐅᖃᑦᑕᕐᓂᐊᖅᑐᑦ ᓄᖅᑲᖅᑎᑕᐅᓂᖏᑦ 69-ᓂᒃ ᐊᕐᕌᒍᖃᓕᖅᑎᓪᓗᒍ 
 (5) ᒪᓕᒐᓕᐅᖅᑎ ᐃᓚᕈᓯᐊ (1) ᐅᕝᕙᓘᓐᓃᑦ (2) ᐊᑐᕐᓗᒍ ᐃᓕᓯᔪᓐᓇᓐᖏᓚᖅ ᓄᕕᐱᕆ 
30 ᐊᓂᒍᖅᓯᒪᓕᖅᑎᓪᓗᒍ ᐊᕐᕌᒍᒥ ᒪᓕᒐᓕᐅᖅᑎ ᐅᑭᐅᖅᑖᓚᐅᖅᑎᓪᓗᒍ 69-ᓂᒃ. 
  
ᐃᓕᓯᖃᑦᑕᕐᓂᖅ ᑕᒪᓐᓇ ᐱᖁᔭᕐᔪᐊᖅ ᐊᑐᓕᖅᑎᑕᐅᓚᐅᓐᖏᑎᓪᓗᒍ 
 (6) ᐊᐃᕐᕆᓕ 1, 1999-ᒥ ᐱᔨᑦᑎᕋᕐᕕᒋᒋᐊᓚᐅᖅᑕᖓᓄᑦ ᐊᑐᖅᑐᑦ ᐱᔾᔪᑎᒋᓪᓗᒋᑦ, 
ᐊᒻᒪᓗ ᓄᖑᕝᕕᖃᕐᓗᓂ ᑖᒃᑯᐊ ᐃᓚᕈᓯᖏᓐᓃᑦᑐᑦ ᐊᑐᓯᒋᐊᓚᐅᓐᖏᓐᓂᖏᑦᑕ ᐅᓪᓗᕐᒥ ᐊᑕᐅᓯᕐᒥ 
ᓯᕗᓂᐊᒍᑦ, ᒪᓕᒐᓕᐅᖅᑎ ᓂᕈᐊᖅᖠᕐᓗᓂ ᓄᖅᑲᕕᓕᖅᑐᓄᑦ ᑮᓇᐅᔭᖅᑖᕆᔭᐅᒃᑲᓐᓂᕈᓐᓇᖅᑐᑦ 
ᐱᖁᔭᖓᓐᓃᑦᑐᑦ ᐃᓚᖓᑦ 7 ᐃᓗᐊᓃᑦᑐᖅ ᐊᑐᕐᓗᒍ ᑮᓇᐅᔭᖃᐅᑎᖃᕐᕕᖕᒧᑦ 
ᐃᓕᓯᖃᑦᑕᕐᓂᐊᖅᐳᖅ, ᑕᖅᑭᑕᒫᖅ ᐅᕝᕙᓘᓐᓃᑦ ᑕᖅᑭᐅᑉ ᐃᓚᖓᓐᓂ ᑕᒪᑐᒧᖓ ᐊᑐᖅᑐᒧᑦ, 2.5 
ᐳᓴᓐᑎᐅᑉ ᐅᓄᓐᖏᓐᓂᖅᓴᑐᐃᓐᓇᕐᓂᒃ ᐅᑯᓇᓐᖓᑦ: 

(ᐃ) ᓄᖅᑲᕕᑦᑐᖅᓯᐅᑎᓂᑦ ᑮᓇᐅᔭᖅᑖᕆᔪᓐᓇᖅᑕᖏᓐᓂᑦ, ᐊᒻᒪᓗ 
ᑮᓇᐅᔭᓕᐊᖏᑦ, ᐊᑭᓕᖅᑕᐅᔪᑦ ᒪᓕᒐᓕᐅᖅᑎᒧᑦ ᐊᕐᕌᒍᒥ ᑕᒪᑐᒧᖓ 
ᑕᖅᑭᒧᑦ ᓇᓕᖅᑯᓯᒪᔪᒧᑦ; ᐊᒻᒪᓗ 

(ᐱ) ᓇᓗᓇᐃᖅᑕᐅᓯᒪᔪᑦ ᐃᑲᔫᑎᑖᕆᔪᓐᓇᖅᑕᖏᑦᑕ ᑭᒡᓕᖏᑦ 
ᐊᕕᒃᑕᐅᓯᒪᓗᑎᒃ 2 ᐳᓴᓐᑎᖏᓐᓄᑦ. 

 
ᐲᔭᐃᕝᕕᐅᓂᒃᑯᑦ ᐃᓕᓯᖃᑦᑕᕐᓂᖅ 
 (7) ᑮᓇᐅᔭᓂᒃ ᐃᓕᓯᓂᐊᕐᓗᓂ ᐃᓚᕈᓯᐊ (6) ᐊᑐᕐᓗᒍ ᑭᓯᐊᓂᐅᔭᕆᐊᖃᕐᓂᐊᖅᑐᖅ 
ᐲᔭᐃᕝᕕᐅᔾᔪᓯᖏᓪᓗ ᒪᓕᒃᓯᒪᔭᕆᐊᖃᖅᖢᑎᒃ ᐃᓚᖓ 6.1 ᑎᑎᕋᖅᓯᒪᔪᓂᒃ, ᓯᕗᓪᓕᖅᐹᑦ 
ᓄᓇᕘᒧᑦ ᒪᓕᒐᓕᐅᖅᑏᑦ ᒪᓕᒐᓕᐅᖅᑎᐅᕝᕕᖓᑕ ᐃᓱᐊ ᑎᑭᓚᐅᓐᖏᓐᓂᓕᒫᖓᓂ. 
 
ᐅᓄᕐᓂᖅᐹᑦ ᐃᓕᔭᐅᖃᑦᑕᕈᓐᓇᖅᑐᑦ ᐊᕐᕌᒍᑕᒫᖅ 
 (8) ᒪᓕᒐᓕᐅᖅᑎᐅᑉ ᐃᓕᕙᓪᓕᐊᔭᖏᑦ ᐅᓪᓗᖅᓯᐅᑉ ᐊᕐᕌᒍᐊᑕ ᐃᓗᐊᓂ ᐅᑯᓇᓂ 
ᓇᓕᐊᑐᐃᓐᓇᕐᓂ ᐅᓄᓐᖏᓐᓂᖅᓴᓂᒃ ᖄᖏᐅᔾᔨᔭᕆᐊᖃᓐᖏᑦᑐᖅ: 

(ᐃ) 9 ᐳᓴᓐᑎᑦ ᒪᓕᒐᓕᐅᖅᑎᐅᑉ ᓄᖅᑲᕕᑦᑐᖅᓯᐅᑎᓂᒃ 
ᑮᓇᐅᔭᖅᑖᕆᔪᓐᓇᖅᑕᖏᓐᓂᓐᖔᖅᑐᑦ, ᐊᒻᒪᓗ ᑮᓇᐅᔭᓕᐊᖏᑦ, 
ᐅᓪᓗᖅᓯᐅᑦ ᐊᕐᕌᒍᖓᑕ ᐃᓗᐊᓄᑦ: ᐊᒻᒪᓗ 

(ᐱ) $1000 ᐊᒻᒪᓗ 70 ᐳᓴᓐᑎᑦ ᒪᓕᒐᓕᐅᖅᑎᐅᑉ 
ᓄᖅᑲᕕᓕᖅᑐᖅᓯᐅᑎᖏᓐᓄᑦ ᓄᐊᑉᐸᓪᓕᐊᔭᖏᑦ ᐅᓪᓗᖅᓯᐅᑎᐅᑉ 
ᐊᕐᕌᒍᐊᑕ ᐃᓗᐊᓄᑦ, ᓈᓴᐅᑎᖏᓪᓗ ᐋᖅᑭᒃᓱᖅᑕᐅᓗᑎᒃ ᐃᓐᑲᒻ ᑖᒃᓰᑦ 
ᒪᓕᒐᖏᑦ (ᑲᓇᑕᒥ) ᐃᓚᖓ LXXXIII ᐊᑐᕐᓗᒍ. 

5. ᐃᓚᖓ 7 ᐋᖅᑭᒋᐊᖅᑕᖅ: 
(ᐃ) ᓈᓴᐅᑖ ᐊᓯᔾᔨᕐᓗᒍ ᐃᓚᕈᓯᐊ 7(1)-ᖑᕐᓂᐊᕐᒪᑦ;  ᐊᒻᒪᓗ 
(ᐱ) ᐅᓇ ᐃᓚᕈᓯᓐᖑᖅᑎᓪᓗᒍ ᐃᓚᕈᓯᐊ (1) ᑭᖑᓂᑦᑎᐊᖓᓄᑦ: 

 
ᐃᓕᖃᑦᑕᓚᐅᖅᑕᖏᑦ ᐅᑎᖅᑎᑕᐅᓂᖏᑦ 
 (2) ᐃᓄᒃ ᐅᑎᕐᕕᐅᔪᖅ ᐃᓕᖃᑦᑕᓚᐅᖅᑕᖏᓐᓂᒃ ᐊᑐᕐᓗᒍ ᐃᓚᕈᓯᐊ (1) ᐊᒻᒪᓗ 
ᓂᕈᐊᖅᑕᐅᒃᑲᓐᓂᖅᑐᕕᓂᖅ ᒪᓕᒐᓕᐅᕐᕕᖕᒧᑦ ᐅᑎᖅᑎᑕᐅᓚᐅᖅᑐᓂᒃ ᑮᓇᐅᔭᒃᑯᕕᒋᔭᐅᔪᒧᑦ 
ᐅᑎᖅᑎᑦᑎᔪᓐᓇᖅᑐᖅ ᕿᑐᕐᖏᐅᕐᓂᖏᑦ ᐃᓚᐅᓗᒋᑦ ᐋᖅᑭᒃᑕᐅᓯᒪᔪᑦ ᑲᑎᒪᔨᓕᕆᔨᑦ 
ᑲᑎᒪᔨᖏᓐᓄᑦ, ᐊᒻᒪᓗ ᑕᐃᒪᐃᑦᑐᖃᕐᓂᖅᐸᑦ, ᐊᕐᕌᒍᑦ ᐅᑎᖅᑎᑕᐅᓚᐅᖅᑐᑦ ᐃᓚᓕᐅᔾᔭᐅᓂᐊᖅᐳᑦ 
ᐱᔨᑦᑎᕋᕐᓂᖓᑕ ᐊᕐᕌᒍᖏᑦᑕ ᐅᓄᕐᓂᖏᑦᑕ ᓈᓴᖅᑕᐅᓯᒪᓂᖏᑦᑎᒍᑦ. 
 
6. ᐃᓚᕈᓯᐊ 10(2) ᐋᖅᑭᒋᐊᖅᑕᐅᕗᖅ ᐲᕐᓗᒍ "ᐃᓚᕈᓯᐊ 15(3) ᐃᓗᓕᖏᑦ ᒪᓕᒡᓗᒋᑦ" 
ᐊᒻᒪᓗ ᐃᓕᖔᕐᓗᒍ "ᐃᓚᕈᓯᖏᑦ 15(3) ᐊᒻᒪᓗ (4) ᐃᓗᓕᖏᑦ ᒪᓕᒡᓗᒋᑦ". 
 
7. ᐃᓚᖓ 11 ᐲᕐᓗᒍ ᐆᒥᖓᖔᕐᓗ ᐃᓕᓯᕝᕕᒋᓗᒍ: 
 
"ᒪᓕᒐᓕᐅᖅᑎ ᐱᔪᓐᓇᕐᓂᖃᖅᑐᖅ" ᑐᑭᖓ 
11. (1) ᑖᒃᑯᓇᓂ ᐊᒡᒍᖅᑐᖅᓯᒪᔪᓂ, "ᒪᓕᒐᓕᐅᖅᑎ ᐱᔪᓐᓇᕐᓂᖃᖅᑐᖅ" ᑐᑭᖃᖅᐳᖅ 
ᒪᓕᒐᓕᐅᖅᑎᒥᒃ ᒪᓕᒐᓕᐅᖅᑎᐅᔪᓐᓃᖅᑐᒥᒃ ᐊᒻᒪᓗ ᒪᓕᒐᓕᐅᖅᑎᐅᔪᓐᓃᖅᖢᓂ ᐃᒪᐃᑦᑐᕕᓂᕐᒥᒃ: 

(ᐃ) ᑎᓴᒪᑦ ᐊᕐᕌᒍᑦ ᑐᖔᓂᐅᓐᖏᑦᑐᖅ ᐱᔨᑦᑎᕋᖅᑐᕕᓂᐅᓗᓂ; ᐅᕝᕙᓘᓐᓃᑦ 
(ᐱ) ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᔪᕕᓂᐅᓗᓂ ᓂᕈᐊᕐᓇᖅᑕᖃᖅᑎᓪᓗᒍ 

ᐊᒻᒪᓗ ᒪᓕᒐᓕᐅᖅᑎᐅᖏᓐᓇᖅᓯᒪᓪᓗᓂ ᒪᓕᒐᓕᐅᕐᕕᐅᑉ 
ᓄᖑᑎᑕᐅᓂᖓᓄᑦ ᑎᑭᓪᓗᒍ. 

 
ᐊᕐᕌᒍᑕᒫᖅ ᑮᓇᐅᔭᖅᑖᕆᔭᐅᔪᓐᓇᖅᑐᑦ ᖃᓄᖅ ᐋᖅᑭᒃᓱᖅᑕᐅᓯᒪᖕᒪᖔᖏᑦ 
 (2) ᐃᓚᖓ 13 ᐊᒻᒪᓗ 19, 19.1 ᐊᒻᒪᓗ 20 ᐃᓗᐃᓃᑦᑐᑦ ᒪᓕᒡᓗᒋᑦ, ᒪᓕᒐᓕᐅᖅᑎ 
ᐱᔪᓐᓇᕐᓂᖃᖅᑐᖅ ᐊᑭᓕᖅᓱᖅᑕᐅᖃᑦᑕᕐᓂᐊᖅᐳᖅ, ᐊᑭᓕᖅᓱᖅᑕᐅᔪᓐᓇᖅᓯᕕᐅᑉ ᐊᕐᕌᒍᖏᑦ 
ᓈᒻᒪᒃᓯᒃᐸᑕ, ᐊᕐᕌᒍᑕᒫᖅᓯᐅᑎᓂᒃ ᐅᑯᓄᖓ ᓈᒻᒪᒃᓯᓕᖅᓯᒪᔪᓂᒃ: 

(ᐃ) ᐱᔨᑦᑎᕋᕐᓂᕆᔭᖓᑕ ᐊᕐᕌᒍᑦ ᐅᓄᕐᓂᖏᑦ ᒪᓕᒡᓗᒋᑦ;  
ᐃᒪᓐᓇᑎᒋ ᐅᓄᖅᑐᐃᖅᓱᓕᖅᓯᒪᓗᒋᑦ 

(ᐱ) ᑎᓴᒪᓄᑦ ᐅᓄᕐᓂᖅᓴᓄᓪᓘᓐᓃᑦ ᐊᕐᕌᒍᓄᑦ ᒪᓕᒐᓕᐅᖅᑎᐅᓯᒪᒍᓂ, 
ᐊᕐᕌᒍᑕᒫᖅᓯᐅᑏᑦ ᐊᑭᓕᖅᓱᖅᑎᑕᐅᖃᑦᑕᕈᓐᓇᖅᓯᔾᔪᑎᖏᑦᑕ 2 
ᐳᓴᓐᑎᖏᑦ, ᒪᓕᒐᓕᐅᖅᑎᒧᑦ ᐊᑭᓕᐅᑕᐅᔪᕕᓃᑦ ᓇᓕᐊᑐᐃᓐᓇᕐᓄᑦ 
ᓂᕈᐊᖅᖠᖅᑕᖓ ᒪᓕᒡᓗᒍ, ᑭᒡᒐᖅᑐᐃᔨᖓᓄᓪᓘᓐᓃᑦ ᓂᕈᐊᖅᑕᕕᓃᑦ  
ᐱᔨᑦᑎᕋᕐᓂᖏᑦ ᖃᓕᕇᒃᓱᖅᓯᒪᓐᖏᑦᑐᑦ ᑲᑎᓪᓗᒋᑦ ᑎᓴᒪᐅᓕᖅᐸᑕ 
ᐊᕐᕌᒍᑦ; ᐅᕝᕙᓘᓐᓃᑦ 

(ᑎ) ᒪᓕᒐᓕᐅᖅᑎ ᑎᓴᒪᑦ ᐊᕐᕌᒍᑦ ᑐᖔᓂ ᐱᔨᑦᑎᕋᕐᓂᖅᐸᑦ, 
ᐊᕐᕌᒍᑕᒫᖅᓯᐅᑎᖏᑦᑕ ᑮᓇᐅᔭᖅᑖᕈᓐᓇᖅᓯᕕᖓᓐᓂ 2 ᐳᓴᓐᑎᖏᑦ, 
ᒪᓕᒐᓕᐅᖅᑎᐅᑉ ᐱᖃᑦᑕᓚᐅᖅᑕᖏᑦ ᐱᔨᑦᑎᕋᕐᓂᓕᒫᖓᓂ. 

ᐅᓄᕐᓂᖅᐹᑦ ᐊᕐᕌᒍᑦ ᐱᔨᑦᑎᕋᐅᑕᐅᔪᓐᓇᖅᑐᑦ 
 (3) ᐱᔨᑦᑎᕋᕐᓂᕆᓚᐅᖅᑕᖓᑦᑕ ᐊᕐᕌᒍᑦ ᐅᓄᕐᓂᖏᑦ ᑕᐃᔭᐅᓯᒪᔪᑦ ᐊᒡᒍᓂ (2)(ᐃ): 

(ᐃ) ᖄᖏᐅᔾᔨᔭᕆᐊᖃᙱᓚᑦ 15-ᓂᒃ ᐊᕐᕌᒍᓂᒃ ᒪᓕᒐᓕᐅᖅᑎ 
ᓂᕈᐊᖅᖠᕐᓂᖅᐸᑦ ᒪᓕᒡᓗᒍ ᐃᓚᖓᑦ 7 ᑕᐃᔭᐅᓯᒪᔪᖅ ᓄᖅᑲᕕᓕᖅᑐᓄᑦ 
ᑮᓇᐅᔭᖅᑖᕆᔪᓐᓇᖅᑕᖏᑦᑕ ᐃᓚᒋᐊᕈᑎᖏᑦᑕ ᐱᖁᔭᑦ ᐃᓗᐊᓃᑦᑐᑦ;  

(ᐱ) ᐅᖓᑕᐅᑎᔭᕆᐊᖃᙱᓚᖅ 37 ᐊᒻᒪᓗ ᓇᑉᐸᖓᓄᑦ ᐊᕐᕌᒍᓄᑦ 
ᒪᓕᒐᓕᐅᖅᑎ ᑕᐃᒪᐃᑦᑐᓂᒃ ᓂᕈᐊᖅᖠᖅᓯᒪᙱᓐᓂᖅᐸᑦ ᒪᓕᒡᓗᒍ 
ᐃᓚᖓ 7  ᓄᖅᑲᕕᓕᖅᑐᓄᑦ ᑮᓇᐅᔭᖅᑖᕆᔪᓐᓇᖅᑕᖏᑦᑕ 
ᐱᖁᔭᖏᓐᓃᑦᑐᖅ, ᐊᒻᒪᓗ 

(ᑎ) ᐃᓚᓕᐅᔾᔨᓯᒪᓂᐊᓐᖏᓚᑦ ᓇᓕᐊᑐᐃᓐᓇᕐᓂᒃ ᐊᕐᕌᒍᓂ ᓄᕕᐱᕆ 30 
ᐅᖓᑖᓃᑦᑐᓂᒃ ᐊᕐᕌᒍᐊᓂ ᒪᓕᒐᓕᐅᖅᑎ ᒪᓕᒐᓕᐅᖅᑎᕕᓂᕐᓘᓐᓃᑦ 
ᐊᕐᕌᒍᑖᕐᕕᒋᔭᖓᓂ 69-ᓂᒃ. 

 
8. (1) ᐃᓚᕈᓯᐊ 12(1) ᐋᖅᑭᒋᐊᖅᐳᖅ: 

(ᐃ) ᑐᑭᖓ ᐲᕐᓗᒍ "ᐃᖅᑲᓇᐃᔭᖅᑏᑦ ᓈᒻᒪᒃᓯᓂᖏᑦ" ᐊᒻᒪᓗ ᐅᓇ 
ᐃᓕᖔᕐᓗᒍ: 

 
"ᐃᖅᑲᓇᐃᔭᖅᑏᑦ ᓈᒻᒪᒃᓯᓂᖏᑦ" ᑐᑭᖃᖅᐳᖅ ᓈᒻᒪᒃᓯᔪᑦ ᒪᓕᒐᓕᐅᕐᕕᖕᒧᑦ ᐊᒻᒪᓗ ᓯᕗᓕᖅᑏᑦ 
ᑲᑎᒪᔨᖏᑦᑕ ᐱᖁᔭᖓᑦᑕ ᐃᓚᖓᑦ C, ᐃᓚᖓᓂ 2 ᐃᓗᐊᓃᑦᑐᖅ;" ᐊᒻᒪᓗ 

(ᐱ) ᑐᑭᖏᓐᓃᑦᑐᖅ "ᐱᔪᓐᓇᕐᓂᖃᖅᑐᖅ ᐃᖅᑲᓇᐃᔮᖃᕐᓂᖓ" ᐲᕐᓗᒍ 
ᐊᒡᒍᕐᓂᖓᑦ (ᐱ) ᐅᓇᓗ ᐃᓕᖔᕐᓗᒍ: 

 
(ᐱ) ᐃᓕᓯᒪᓐᓂᕈᓂ ᓯᕗᓕᖅᑎᐅᖃᑕᐅᓂᕐᒧᑦ ᐃᓕᖃᓯᐅᔾᔭᐅᓯᒪᓂᕐᒧᑦ ᐊᕐᕌᒎ 

ᑐᖔᓅᓐᖏᑦᑐᖅ. 
 

(2) ᐃᓚᕈᓯᐊ 12(2) ᐲᖅᑐᖅ. 
 

(3) ᐊᒡᒍᖓᑦ 12(3)(ᐃ) ᐋᖅᑭᒋᐊᖅᑕᐅᔪᖅ ᐲᕐᓗᒍ "ᑎᓯᐱᕆ 31, 1991 ᐅᖓᑖᓂ". 
 
(4) ᐊᒡᒍᖓᑕ ᐃᓚᕈᓯᐊ 12(3)(ᐱ) ᐋᖅᑭᒋᐊᖅᑕᖅ ᐃᓚᓗᒍ "ᖃᖓᑐᐃᓐᓇᖅ 

ᒪᓕᒐᓕᐅᖅᑎᐅᑉ ᓂᕈᐊᖅᑕᖓ ᐅᕝᕙᓘᓐᓃᑦ ᑭᒡᒐᖅᑐᐃᔨᖓᑕ ᓂᕈᐊᖅᑕᖓ ᐱᔨᑦᑎᕋᕐᓂᖏᑦ 
ᖃᓕᕇᖅᓱᖅᓯᒪᓐᖏᓪᓗᑎᒃ ᐊᒻᒪᓗ ᑲᑎᓕᒫᕐᓗᒋᑦ ᑎᓴᒪᓄᑦ ᐊᕐᕌᒍᓄᑦ ᐅᓄᖅᓯᓕᖅᓯᒪᓗᑎᒃ, 
ᐅᕝᕙᓘᓐᓃᑦ 

 
(5) ᐊᒡᒍᖓᑕ ᐃᓚᕈᓯᐊ 12(3)(ᐱ)(i) ᐊᒻᒪᓗ (ii) ᐲᖅᑐᑦ. 
 
(6) ᐃᓚᕈᓯᐊ 12(4) ᐲᖅᑕᖅ ᐆᒥᖓᖔᕐᓗ ᐃᓚᓗᒍ: 
 

ᐊᕐᕌᒍᑦ ᐱᔨᑦᑎᕋᕐᓂᐅᔪᑦ ᐅᓄᕐᓂᖅᐹᕆᔪᓐᓇᖅᑕᖏᑦ 
(4) ᐊᕐᕌᒍᑦ ᐅᓄᕐᓂᖏᑦ ᐱᔨᑦᑎᕋᕐᓂᕕᓂᖓᓄᑦ ᑕᐃᔭᐅᓯᒪᔪᑦ ᐊᒡᒍᖓᓐᓂ (3)(ᐃ) 

(ᐃ) 15 ᐊᕐᕌᒍᑦ ᐅᖓᑖᓄᐊᕆᐊᖃᙱᓚᖅ ᒪᓕᒐᓕᐅᖅᑎ ᓂᕈᐊᖅᖠᕐᓂᖅᐸᑦ 
ᓄᖅᑲᕕᓕᖅᑐᓄᑦ ᑮᓇᐅᔭᖅᑖᖑᔪᒃᓴᑦ ᐃᓚᒋᐊᕈᑎᖏᑦᑕ ᐱᖁᔭᖏᓐᓃᑦᑐᖅ 
ᐃᓚᖓ 7 ᐊᑐᕐᓗᒍ;  

(ᐱ) 37 ᐊᒻᒪᓗ ᓇᑉᐸᖓᓄᑦ ᐊᕐᕌᒍᓄᑦ ᐅᖓᑕᐅᑎᔪᓐᓇᙱᓚᖅ ᒪᓕᒐᓕᐅᖅᑎ 
ᑕᐃᒪᐃᑦᑐᓂᒃ ᓂᕈᐊᖅᖠᓚᐅᙱᓐᓂᖅᐸᑦ ᒪᓕᒡᓗᒍ ᓄᖅᑲᕕᓕᖅᑐᓄᑦ 
ᑮᓇᐅᔭᖅᑖᖑᔪᓐᓇᖅᑐᑦ ᐃᓚᒋᐊᕈᑎᖏᑦᑕ ᐱᖁᔭᖏᓐᓃᑦᑐᑦ ᐃᓚᖓ 7-ᒥ 
ᓇᓗᓇᐃᖅᓯᒪᔪᑦ; ᐊᒻᒪᓗ 

(ᑎ) ᐃᓚᓕᐅᔾᔨᓯᒪᔾᔮᙱᑦᑐᖅ ᓇᓕᐊᑐᐃᓐᓇᕐᓂ ᐊᕐᕌᒍᓂ ᓄᕕᐱᕆ 30 
ᐅᖓᑖᓃᑦᑐᓂᒃ ᐊᕐᕌᒍᒥ ᒪᓕᒐᓕᐅᖅᑎ ᒪᓕᒐᓕᐅᖅᑎᕕᓂᕐᓘᓐᓃᑦ 
ᐊᕐᕌᒍᑖᕐᕕᖓᓂ 69-ᓂᒃ. 

 
9. (1) ᐃᓚᕈᓯᐊ 13(1) ᐋᖅᑭᒋᐊᖅᑕᖅ: 

(ᐃ) ᐲᕐᓗᒍ "ᐃᓚᕈᓰᑦ 11(3) ᐊᒻᒪᓗ 12(3)" ᐊᒻᒪᓗ ᐃᓕᖔᕐᓗᒋᑦ 
"ᐃᓚᕈᓰᑦ  
11(2) ᐊᒻᒪᓗ 12(3)";  

(ᐱ) ᑎᑎᕋᖓᑕ ᐊᒡᒍᖓ (ii)-ᒦᑦᑐᖅ ᐲᕐᓗᒍ "2 ᐳᓴᓐᑎᖏᑦ" ᐊᒻᒪᓗ 
ᐃᓕᖔᕐᓗᒍ "ᑲᑎᓯᒪᔪᓕᒫᖏᓐᓂ 2 ᐳᓴᓐᑎᖏᑦ" 

(ᑎ) ᑎᑎᕋᖓᑕ ᐊᒡᒍᖓ (ii)-ᒦᑦᑐᖅ ᐲᕐᓗᒍ "ᐃᓚᐅᓗᑎᒃ ᑮᓇᐅᔭᓕᐊᑦ" 
ᐊᒻᒪᓗ ᐃᓕᖔᕐᓗᒍ "ᐊᒻᒪᓗ ᑮᓇᐅᔭᓕᐊᖏᑦ";  ᐊᒻᒪᓗ 

(ᑭ) ᐲᕐᓗᒍ "ᑎᓯᐱᕆ 31, 1991 ᐅᖓᑖᓂ". 
 
 (2) ᐃᓚᕈᓰᑦ 13(2) ᐲᖅᑐᖅ ᐅᑯᐊᓗ ᐊᑖᓂ ᑎᑎᕋᖅᓯᒪᔪᑦ ᐃᓕᔭᐅᖔᖅᖢᑎᒃ: 
 
ᓈᓴᐅᑎᑦ ᐋᖅᑭᒃᓱᖅᑕᐅᔾᔪᓯᖏᑦ 
 (2) "ᐊᕐᕌᒍᒧᑦ ᓄᖅᑲᕕᓕᖅᑐᖅᓯᐅᑏᑦ ᐊᑭᓕᖅᑕᐅᓂᖏᑦᑕ ᐅᓄᕐᓂᕆᒡᒍᔭᖏᑦ" 
ᐃᓚᓕᐅᖢᒋᑦ ᑮᓇᐅᔾᔭᒃᓵᑦ" ᑕᐃᔭᐅᓯᒪᔪᑦ ᐃᓚᕈᓯᐊ (1)(ᐃ)(ii) ᐊᕐᕌᒍᒥ ᐊᑭᓕᖅᑕᐅᓂᖏᑦᑕ 
ᐅᓄᕐᓂᕆᒡᒍᓂᐊᖅᐸᖏᑦ, ᐃᓚᓕᐅᖢᒋᑦ ᑮᓇᐅᔾᔭᒃᓵᑦ, ᐱᔭᐅᔪᑦ ᒪᓕᒐᓕᐅᖅᑎᒧᑦ ᐊᕐᕌᒍᑦ ᐱᖓᓱᑦ 
ᐱᔨᑦᑎᕋᖅᖢᓂ ᖃᓕᕇᓕᖅᓱᖅᓯᒪᙱᑦᑐᓂᒃ ᐅᓄᕐᓂᖅᐹᓂᒡᓗ ᓄᖅᑲᕕᓕᖅᑐᖅᓯᐅᑎᓄᑦ 
ᐊᑭᓕᖅᑕᐅᓯᒪᓂᑰᓪᓗᓂ, ᐃᓚᓕᐅᖢᒋᑦ ᑮᓇᐅᔾᔭᒃᓵᖏᑦ, ᐃᒪᐃᑦᑑᑎᓪᓗᒍ: 

 
(ᐃ) ᐊᕐᕌᒍᑦ ᓄᖅᑲᕕᓕᖅᑐᖅᓯᐅᑎᑖᕈᓐᓇᕐᕕᖏᑦ ᐊᑐᓂ; 

ᐃᒪᓐᓇᑎᒋ ᐅᓄᖅᓯᑎᓯᒪᓪᓗᒋᑦ 
(ᐱ) ᐊᒡᒍᕐᓗᒋᑦ ᐊᕐᕌᒎ ᐃᓗᐊᓂ ᑮᓇᐅᔾᔭᒃᓵᕆᒡᒍᔭᖓᑕ ᐅᓄᕐᓂᖏᓐᓄᑦ 

ᐊᑭᓕᖅᓱᖅᑕᐅᔪᓐᓇᖅᓯᒋᐊᕐᕕᒋᓚᐅᖅᑕᖓᓂ ᑮᓇᐅᔭᓕᐊᕆᒡᒍᔭᖏᓐᓂᒃ, 
ᐊᕐᕌᒍᐊᓂ ᓄᖅᑲᕕᓕᖅᑐᖅᓯᐅᑎᑖᕈᓐᓇᖅᓯᒋᐊᕐᕕᖓ ᐊᑐᕐᓗᒍ. 

 
10. ᐃᓚᖓ 15 ᐲᖅᑐᖅ ᐅᑯᐊᓗ ᐊᑖᓂ ᑎᑎᕋᖅᓯᒪᔪᑦ ᐃᓕᔭᐅᖔᖅᖢᑎᒃ: 
 
ᐊᑭᓕᐅᑕᐅᓂᐊᖅᑐᑦ ᕿᒪᒃᑕᐅᔪᓄᑦ ᐊᐃᑉᐸᕆᔭᕐᒧᑦ ᐊᒻᒪᓗ ᕿᑐᕐᖓᖏᓐᓄᑦ 
15. (1) ᐃᓚᒋᔭᐅᔪᖅ ᐅᕝᕙᓘᓐᓃᑦ ᐃᓚᒋᔭᐅᓚᐅᖅᓯᒪᔪᖅ ᐃᓅᔪᓐᓃᕐᓂᖅᐸᑦ, 
ᐃᓅᔪᓐᓃᖅᑎᓪᓗᒍ ᐊᕐᕋᒍᑕᒫᑦ ᐱᔭᐅᔪᓐᓇᖅᑐᑦ ᐊᑭᓕᐅᑕᐅᔭᕆᐊᖃᖅᐳᖅ ᐃᓅᔪᓐᓃᖅᑑᑉ 

ᕿᒪᒃᑕᖓᓄᑦ ᐊᐃᑉᐸᖓᓄᑦ ᐊᒻᒪᓗ ᐊᑐᓂ ᓱᕈᓯᕐᓄᑦ ᐊᑭᓕᐅᑕᐅᓗᑎᒃ ᐃᒪᓐᓇᐃᓐᓂᖅᐸᑦ 
ᐃᓚᒋᔭᐅᔪᖅ ᐅᕝᕙᓘᓐᓃᑦ ᐃᓚᒋᔭᐅᓚᐅᖅᓯᒪᔪᖅ: 

(ᐃ) ᐃᓅᔪᓐᓃᓚᐅᖅᑑᑉ ᐊᐃᑉᐸᖓᓄᑦ ᕿᒪᒃᑕᖓᓄᑦ, ᐊᕐᕌᒍᑕᒫᑦ 
ᐱᑎᑕᐅᔪᓐᓇᕐᓗᓂ ᐅᑯᐊ ᐊᔾᔨᖏᓐᓂᒃ: 
(i) 100 ᐳᓴᖓᓂᒃ ᐱᖃᑦᑕᓚᐅᖅᑕᖏᓐᓂᒃ ᐃᓚᒋᔭᐅᔫᑉ ᐅᕝᕙᓘᓐᓃᑦ 

ᐃᓚᒋᔭᐅᓚᐅᖅᓯᒪᔫᑉ ᓯᕗᓪᓕᕐᓄᑦ 60-ᓄᑦ ᑕᖅᑭᓄᑦ 
ᐊᑭᓕᖅᓱᖅᑕᐅᖃᑦᑕᕐᓗᓂ ᑕᖅᑭᑕᒫᑦ ᐱᒋᐊᕐᕕᒋᓗᒍ ᐅᓪᓗᖓᓂ 
ᐱᔭᐅᔪᓐᓇᖅᑐᑦ ᓇᓗᓇᐃᖅᑕᐅᓯᒪᔪᑦ ᐅᑯᑎᒎᓇᖅ 
ᐱᖁᔭᕐᔪᐊᖅᑎᒍᑦ ᐊᑭᓕᖅᑐᐃᒋᐊᓕᕐᓗᑎᒃ, ᐊᒻᒪᓗ 

(ii) 66 2/3 ᐳᓴᖓᓂᒃ ᑮᓇᐅᔭᓕᐊᕆᓚᐅᖅᑕᖓᑕ ᐃᓚᒋᔭᐅᔫᑉ 
ᐅᕝᕙᓘᓐᓃᑦ ᐃᓚᒋᔭᐅᔪᕕᓂᐅᑉ ᑭᖑᕐᖓᒍᑦ ᓯᕗᓪᓕᐅᔪᑦ 60-
ᖑᔪᑦ ᑕᖅᑭᑦ ᐊᑭᓕᖅᑐᖅᑕᐅᓗᓂ; 

(ᐱ) ᒪᓕᒐᓕᐅᖅᑎ ᐅᕝᕙᓘᓐᓃᑦ ᒪᓕᒐᓕᐅᖅᑎᕕᓂᖅ ᐃᓅᔪᓐᓃᕐᓂᖅᐸᑦ 
ᕿᒪᐃᓗᓂ, ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᕕᓂᐅᓪᓘᓐᓃᑦ ᐊᑐᓂ 
ᕿᑐᕐᖓᖏᑦ, ᐊᕐᕌᒍᑕᒫᖅᓯᐅᑎᓂᒃ ᓈᒻᒪᒃᓯᓕᖅᑕᐅᓯᒪᔪᓂᒃ 10 
ᐳᓴᓐᑎᖏᓐᓃᓐᓂᐊᕐᒪᑕ ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᕕᓂᐅᓪᓘᓐᓃᑦ 
ᑮᓇᐅᔭᖅᑖᕆᖃᑦᑕᓚᐅᖅᑕᖏᓐᓄᑦ; 

(ᑎ) ᒪᓕᒐᓕᐅᖅᑎ ᒪᓕᒐᓕᐅᖅᑎᕕᓂᕐᓘᓐᓃᑦ ᐃᓅᔪᓐᓃᕐᓂᖅᐸᑦ 
ᕿᒪᐃᙱᓪᓗᓂ ᐊᐃᑉᐸᕐᒥᒃ, ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᕕᓂᐅᓪᓘᓐᓃᑦ ᐊᑐᓂ ᕿᑐᕐᖓᖏᑦ, 
ᐊᕐᕋᒍᑕᒫᖅᓯᐅᑎᑖᖃᑦᑕᕐᓗᑎᒃ ᐅᑯᓄᖓ ᓈᒻᒪᒃᓯᓕᖅᓯᒪᔪᓄᑦ: 
(i) ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᕕᓂᐅᓪᓘᓐᓃᑦ 

ᑮᓇᐅᔭᖅᑖᕆᖃᑦᑕᖅᑕᖏᑦ ᐃᓘᓐᓇᖏᑦ 100 ᐳᓴᓐᑎᑦ, 
ᕿᑐᕐᖓᖏᑦᑕ ᐅᓄᕐᓂᖏᓐᓄᑦ ᐊᒡᒍᕐᓗᒋᑦ, ᐱᒋᐊᕐᕕᖃᕐᓗᑎᒃ 60 
ᑕᖅᑭᑕᒫᖅᓯᐅᑎᖏᑦ ᐊᑭᓕᖅᓱᖅᑕᐅᓯᒋᐊᕐᓗᑎᒃ 
ᑮᓇᐅᔭᖅᑖᕈᓐᓇᖅᓯᓂᕆᓚᐅᖅᑕᖓᑕ ᐅᓪᓗᖓᓂ ᑖᒃᑯᑎᒎᓇᖅ 
ᐱᖁᔭᕐᔪᐊᖅᑎᒍᑦ ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒋᑦ, ᐊᒻᒪᓗ 

(ii) ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᕕᓂᐅᓪᓘᓐᓃᑦ 
ᑮᓇᐅᔭᖅᑖᕆᖃᑦᑕᖅᑕᖏᑦᑕ 25 ᐳᓴᓐᑎᖏᑦ 60 
ᑕᖅᑭᑕᒫᖅᓯᐅᑎᖏᑦᑕ ᐊᑭᓕᐅᑕᐅᓂᖏᑦᑕ ᑭᖑᕐᖓᒍᑦ. 
 

ᐊᑭᓕᖅᓱᖅᑕᐅᓂᐊᕐᓂᖓᑕ ᐊᑯᓂᐅᓂᖓ 
(2) ᐊᑭᓕᖅᓱᖅᑕᐅᓂᕆᔪᓐᓇᖅᑕᖏᑦ ᐃᓚᕈᓯᐊ (1)(ᐃ) ᐃᓗᐊᒍᑦ, ᕿᒪᒃᑕᖓᓄᑦ 

ᐊᐃᑉᐸᖓᓄᑦ ᐊᑭᓕᖅᓲᑕᐅᓂᐊᖅᐳᑦ ᐃᓅᓂᓕᒫᖓᓄᑦ. 
 
ᑕᓪᓕᒪᓄᑦ ᐊᕐᕌᒍᓄᑦ ᐋᖅᑭᒃᑕᐅᓯᒪᓂᖓ ᓇᓗᓇᐃᖅᑕᐅᓯᒪᓪᓚᕆᖕᓂᖓ  
 (3) ᑮᓇᐅᔭᖅᑖᖑᔪᓐᓇᖅᑐᑦ ᐃᓚᕈᓯᐊ (1)(ᑎ)(i)ᐊᑐᕐᓗᒍ ᐊᒻᒪᓗ, ᐃᓚᕈᓯᐊ (2) 
ᑖᓐᓇᐅᒐᓗᐊᖅᑎᓪᓗᒍ, ᑮᓇᐅᔭᖅᑖᖑᔪᓐᓇᖅᑐᑦ ᐃᓚᕈᓯᐊ (1)(ᐃ)(i)-ᑯᑦ ᐊᑭᓕᖅᓱᖅᑕᐅᔪᓐᓇᖅᑐᑦ 
60-ᓄᑦ ᑕᖅᑭᑕᒫᖅ ᐋᖅᑭᒃᑕᐅᓯᒪᔪᒃᑯᑦ ᑮᓇᐅᔭᖅᑖᖑᔪᓐᓇᖅᑐᑦ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ 
ᐊᑭᓕᖅᓱᖅᑕᐅᓚᐅᖅᑎᓪᓗᒋᑦ ᒪᓕᒐᓕᐅᖅᑎᐅᓚᐅᖅᓯᒪᔪᒧᑦ. 

ᓱᕈᓯᕐᒧᑦ ᑮᓇᐅᔭᖅᑖᖑᔪᓐᓇᖅᑐᑦ 
 (4) ᑮᓇᐅᔭᖅᑖᖑᔪᓐᓇᖅᑐᑦ (1)(ᐱ) ᐅᕝᕙᓘᓐᓂᑦ (1)(ᑎ)(ii) ᐃᓗᐊᒎᖅᑐᑦ ᐊᑐᕐᓗᒋᑦ 
ᐊᑭᓕᐅᑕᐅᔪᓐᓇᖅᐳᑦ ᐃᓱᖃᕐᓗᑎᒃ ᐅᑯᓄᖓ: 

(ᐃ) ᓱᕈᓯᖅ ᐃᓐᓇᐅᓂᕋᖅᑕᐅᓕᖅᑑᑉ ᐊᕐᕌᒍᖓᓐᓄᑦ ᑎᑭᑉᐸᑦ;  ᐅᕝᕙᓘᓐᓃᑦ 
(ᐱ) ᓱᕈᓯᖅ ᓱᕈᓯᐅᓂᕋᖅᑕᐅᔪᖅ "ᓱᕈᓯᖅ" ᑐᑭᖏᓐᓂ ᐃᓚᖓᓐᓂ 1-ᒥ (ᐱ) 

ᑎᑎᕋᖅᑕᐅᓯᒪᔪᖅ ᒪᓕᒡᓗᒍ; ᑖᓐᓇ 
(i) ᓱᕈᓯᖅ 25-ᓂᒃ ᐊᕐᕌᒍᑖᖅᐸᑦ, ᐅᕝᕙᓘᓐᓃᑦ 
(ii) ᓱᕈᓯᖅ ᑲᑎᑎᑕᐅᒃᐸᑦ ᐅᕝᕙᓘᓐᓃᑦ ᐅᓪᓗᓕᒫᖅ 

ᐃᓕᓐᓂᐊᖃᑦᑕᕈᓐᓃᖅᐸᑦ 
ᓯᓚᑦᑐᖅᓴᕐᕕᓕᐊᖃᑦᑕᕈᓐᓃᖅᐸᓪᓘᓐᓃᑦ, ᓇᓕᐊᑐᐃᓐᓇᖅ 
ᓯᕗᓪᓕᐅᔪᖅ ᐊᑐᖅᑕᐅᓗᓂ. 

 
ᐊᑕᐅᓯᐅᙱᑦᑐᒥᒃ ᐊᑭᓕᒐᒃᓴᖅᑕᖃᕐᓂᖅᐸᑦ 

(5) ᐊᑕᐅᓯᐅᓐᖏᑦᑐᓂᒃ ᑮᓇᐅᔭᖅᑖᕈᓐᓇᖅᑎᑕᐅᒃᐸᑕ ᐃᓚᕈᓯᐊ (1) ᐃᓗᐊᓃᑦᑐᑦ 
ᑎᑎᕋᖅᓯᒪᓂᖏᑦ ᒪᓕᒡᓗᒋᑦ, ᑮᓇᐅᔭᖅᑖᕆᔭᐅᖃᑦᑕᕐᓂᐊᖅᑐᑦ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᕕᓂᐅᓪᓘᓐᓃᑦ ᑮᓇᐅᔭᖅᑖᕆᔪᓐᓇᖅᑕᖏᑦᑕ 100 ᐳᓴᓐᑎᑦ 
ᖄᖏᐅᔾᔭᐅᔭᕆᐊᖃᙱᓚᖅ. 

 
11. ᐃᓚᕈᓯᐊ 17(2) ᐋᖅᑭᒋᐊᖅᑕᖅ: 

(ᐃ) ᐲᕐᓗᒍ "ᓇᓕᖅᑯᐊᓪᓗᐊᖏᑦ" ᐃᓪᓕᕆᖔᕐᓗᒍ "ᒫᓐᓇ ᐊᑭᓪᓗᐊᖏᓐᓂᒃ";  
ᐊᒻᒪᓗ 

(ᐱ) ᐲᕐᓗᒍ "ᐱᔨᑦᑎᕋᕐᓂᕆᓚᐅᖅᑕᖓᓄᑦ 1989 ᑭᖑᓂᐊᓂ". 
 
12. ᑕᐃᒎᓯᖏᑦ ᐃᓚᖓ 18 ᓯᕗᓂᐊᓃᑦᑐᑦ ᐲᖅᑕᐅᕗᖅ ᐊᒻᒪᓗ "ᓄᖅᑲᕕᓚᐅᖅᑎᓐᓇᒍ 
ᐊᑭᑦᑐᕆᐊᖅᑐᑦ" ᐃᓕᔭᐅᖔᕐᓗᓂ. 
 
13. ᐃᓚᖓ 18 ᐋᖅᑭᒋᐊᖅᑕᐅᕗᖅ ᐲᕐᓗᒍ "ᐃᓚᕈᐊᕈᑏᑦ ᓄᖅᑲᕕᓕᖅᑐᓄᑦ ᐃᑲᔫᑏᑦ" 
ᓴᖅᑭᓐᓂᓕᒫᖏᓐᓂ, ᐃᓕᓯᕝᕕᕆᔭᐃᓐᓇᕆᓗᒋᑦ "ᓄᖅᑲᕕᓚᐅᖅᑎᓐᓇᒍ ᐊᑭᑦᑐᕆᐊᖅᑐᑦ". 
 
14. (1) ᐃᓚᕈᓯᖏᑦ 19(2) ᐊᒻᒪᓗ (3) ᐲᖅᑐᑦ. 
 
 (2) ᐃᓚᕈᓯᐊ 19(4) ᐋᖅᑭᒋᐊᖅᑕᖅ ᐲᕐᓗᒍ "ᑎᓯᐱᕆ 31, 1991 ᑭᖑᓂᐊᓂ,". 
 
 (3) ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐃᓚᕈᓰᑦ ᐃᓚᔭᖅ ᐃᓚᕈᓯᐊ 19(5) 
ᑭᖑᓂᑦᑎᐊᖓᓄᑦ: 
 
ᓂᕈᐊᖅᖠᖅᑐᖃᙱᓐᓂᖅᐸᑦ 
 (6) ᒪᓕᒐᓕᐅᖅᑎ ᐅᕝᕙᓘᓐᓃᑦ ᒪᓕᒐᓕᐅᖅᑎᕕᓂᖅ ᓂᕈᐊᖅᖠᓚᐅᙲᓐᓇᕐᓂᖅᐸᑦ 
ᑎᓯᐱᕆ 1 ᑐᖔᓂ ᐊᕐᕌᒍᒥ 69-ᓂᒃ ᐊᕐᕌᒍᖃᓕᕐᕕᖕᒥᓂ ᓂᕈᐊᖅᖠᕐᓂᕋᖅᑕᐅᓂᐊᖅᐳᖅ 
ᑮᓇᐅᔭᖅᑖᖃᑦᑕᕐᓂᕋᖅᑕᐅᓯᒋᐊᕐᓂᕋᖅᑕᐅᓗᓂ ᑎᓯᐱᕆ 1-ᒥ ᑕᒪᑐᒪᓂ ᐊᕐᕌᒍᒥ 
ᓇᓪᓕᐅᑎᕕᒋᓚᐅᖅᑕᒥᓂ. 

15. ᐃᓚᕈᓯᐊ 19.1 ᐋᖅᑭᒋᐊᖅᑕᐅᕗᖅ ᓈᓴᐅᓯᖅᑕᐅᖔᕐᓗᓂ ᐃᓚᕈᓯᐊ 19.1(1)-ᒥᒃ 
ᐊᒻᒪᓗ ᐃᓚᓗᒍ ᐅᑯᓂᖓ ᐃᓚᕈᓯᕐᓂᒃ ᐃᓚᕈᓯᐊ (1) ᑭᖑᓂᑦᑎᐊᖓᓄᐊᖅᑕᐅᓗᑎᒃ: 
 
ᑮᓇᐅᔭᖅᑖᕆᔭᐅᖃᑦᑕᖅᑐᑦ ᓄᖅᑲᖅᑎᓪᓗᒋᑦ 
 (2) ᒪᓕᒐᓕᐅᖅᑎᕕᓂᖅ ᑮᓇᐅᔭᖅᑖᖃᑦᑕᖅᐸᑦ ᐊᒻᒪᓗ ᓂᕈᐊᖅᑕᐅᒃᑲᓐᓂᕐᓗᓂ 
ᒪᓕᒐᓕᐅᕐᕕᖕᒧᑦ, ᑖᒃᑯᐊ ᑮᓇᐅᔭᖅᑖᕆᖃᑦᑕᖅᑕᖏᑦ ᓄᖅᑲᕐᓂᐊᖅᑐᑦ ᐃᓚᕈᓯᐊ 25(2) 
ᒪᓕᒐᓕᐅᕐᕕᖕᒧᑦ ᐊᒻᒪᓗ ᓯᕗᓕᖅᑎᑦ ᑲᑎᒪᔨᖏᓐᓄᑦ ᐱᖁᔭᑦ ᐃᓗᐊᓃᑦᑐᑦ ᐊᑐᕐᓗᒍ, ᐊᒻᒪᓗ 
ᒪᓕᒐᓕᐅᖅᑎ ᑮᓇᐅᔭᖅᑖᒃᑲᓐᓂᕈᓐᓇᔾᔮᙱᖢᓂ ᐃᓚᕈᓯᐊ (1) ᑭᓯᐊᓂ ᐊᑐᒃᑲᓐᓂᕈᓐᓇᖅᓯᒃᐸᑦ. 
 
ᑮᓇᐅᔭᖅᑖᕆᔪᓐᓇᖅᑕᖏᑦᑕ ᑲᔪᓯᑎᑕᐅᒃᑲᓐᓂᕐᓂᖏᑦ 
 (3) ᐃᓚᕈᓯᐊ (1) ᐊᑐᒃᑲᓐᓂᕈᓐᓇᖅᓯᒃᐸᑦ ᒪᓕᒐᓕᐅᖅᑎᕕᓂᕐᒧᑦ ᒪᓕᒐᓕᐅᖅᑎᓐᖑᖅᑐᒧᑦ 
ᓇᓗᓇᐃᖅᑕᐅᓯᒪᔪᖅ ᐃᓚᕈᓯᐊ (2) ᐊᑐᕐᓗᒍ 

(ᐃ) ᑮᓇᐅᔭᖅᑖᕆᔪᓐᓇᖅᑕᖏᑦ ᑕᐃᔭᐅᓯᒪᔪᑦ ᐃᓚᕈᓯᐊ (2)-ᑯᑦ 
ᐱᒋᐊᒃᑲᓐᓂᕐᓂᐊᖅᐳᑦ ᐅᓄᕐᓂᕆᓚᐅᖅᑕᖏᑦ ᓄᖅᑲᖅᑎᑕᐅᓚᐅᖅᑎᓐᓇᒋᑦ 
ᒪᓕᒃᑕᐅᓗᑎᒃ, ᐊᒻᒪᓗ ᐃᓚᔭᐅᒃᑲᓐᓂᕐᓗᑎᒃ ᐅᓄᖅᓯᒋᐊᕈᑎᕕᓂᕐᓂᒃ 
ᐊᑐᖅᑕᐅᓗᑎᒃ ᐃᑲᔫᓯᐊᖅᑖᖑᔪᓐᓇᖅᑐᑦ ᐋᖅᑭᒃᓱᖅᑕᐅᓯᒪᓂᖏᑦ;  ᐊᒻᒪᓗ 

(ᐱ) ᒪᓕᒐᓕᐅᖅᑎ ᑮᓇᐅᔭᖅᑖᒃᑲᓐᓂᕈᓐᓇᖅᑐᖅ ᖄᒃᑲᓐᓂᐊᒍᑦ 
ᐱᔨᑦᑎᕋᒃᑲᓐᓂᕐᓂᖓᓄᑦ, ᐊᒻᒪᓗ ᑖᒃᑯᐊ ᑮᓇᐅᔭᖅᑖᕆᔪᓐᓇᖅᑕᖏᑦᑕ 
ᐅᓄᕐᓂᖏᑦ ᐋᖅᑭᒃᓱᖅᑕᐅᓂᐊᖅᖢᑎᒃ ᐃᓚᕈᓯᐊ 9 ᐊᒻᒪᓗ 10 ᐊᑐᕐᓗᒋᑦ, 
ᐊᔾᔨᒋᔭᐅᓐᖏᖢᓂ ᑕᒪᓐᓇ ᑮᓇᐅᔭᖅᑖᕆᔭᐅᔪᓐᓇᖅᑐᓂ ᑕᐃᔭᐅᓯᒪᔪᓂ 
ᑎᑎᕋᑦ ᐊᒡᒍᖅᓯᒪᓂᖏᑦᑎᒍᑦ (ᐃ)-ᑯᑦ. 

 
ᐱᔨᑦᑎᕋᒃᑲᓐᓂᕐᓂᖅ 
 (4) ᑎᑎᕋᑦ ᐊᒡᒍᖅᓯᒪᓂᖏᑦ (3)(ᐱ) ᐱᔾᔪᑎᒋᓪᓗᒋᑦ, ᐱᔨᑦᑎᕋᒃᑲᓐᓂᕐᓂᖅ ᑐᑭᖃᖅᐳᖅ 
ᐱᔨᑦᑎᕋᕐᓂᖅ ᓂᕈᐊᖅᑕᐅᒃᑲᓐᓂᓚᐅᕐᓂᓂ ᐱᔾᔪᑎᒋᓪᓗᒍ ᑕᐃᔭᐅᓯᒪᔪᖅ ᐃᓚᕈᓯᐊ (2) ᐃᓗᐊᒍᑦ. 
 
16. ᐃᓚᕈᓯᐊ 20(1) ᐋᖅᑭᒋᐊᖅᑕᖅ ᐲᕐᓗᒍ "ᑎᓯᐱᕆ 31, 1997 ᑭᖑᓂᐊᒍᑦ". 
 
17. ᑕᐃᒎᓯᖓ ᐃᓚᖓ 20.1 ᓯᕗᓂᐊᓃᑦᑐᑦ ᐊᒻᒪᓗ ᐃᓚᖓ 20.1 ᐲᖅᑕᐅᔪᑦ. 
 
18. ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐃᓚᖓᑦ ᐃᓚᔭᐅᔪᖅ ᐃᓚᖓᑦᑕ 21 ᑐᖔᓄᑦ. 
 
ᐱᔪᓐᓇᕐᓂᕐᒥᒃ ᑐᓐᓂᖅᑯᑎᖃᕈᓐᓇᕐᓂᖅ 
20.2 (1) ᑭᓇᑐᐃᓐᓇᐅᑉ ᐱᔪᓐᓇᐅᑎᖏᑦ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ 
ᑐᓐᓂᖅᑯᑕᐅᔪᓐᓇᙱᓚᑦ, ᑎᓕᓯᔾᔪᑕᐅᔪᓐᓇᙱᓚᑦ, ᑲᖐᒋᔭᐅᔪᓐᓇᙱᓚᑦ, 
ᑕᐅᖅᓰᕈᑕᐅᔪᓐᓇᙱᓚᓪᓗ ᐅᕝᕙᓘᓐᓃᑦ ᓴᒃᑯᑕᐅᓗᑎᒃ. 
 
ᑐᓐᓂᖅᑯᑎᖃᕈᓐᓇᑦᓂᕐᒥ ᐊᑐᓐᖏᑎᑕᐅᔪᓐᓇᖅᑐᑦ 

(2) ᐃᓚᕈᓯᐊ (1) ᐃᓗᐊᓃᑦᑐᖅ ᐱᔾᔪᑕᐅᓗᓂ, ᐱᔪᓐᓇᕐᓂᕐᒥᒃ ᑐᓐᓂᖅᑯᑎᖃᕈᓐᓇᙱᓐᓂᖅ 
ᐅᑯᓂᖓ ᐃᓚᓕᐅᔾᔨᓯᒪᙱᓚᖅ: 

(ᐃ) ᑐᓐᓂᖅᑯᑎᖃᕐᓂᖅ ᒪᓕᒡᓗᒋᑦ ᑕᖅᑲᐅᖓ ᑎᓕᐅᕈᑎᓕᐊᑦ ᐅᕝᕙᓘᓐᓃᑦ 
ᑎᓕᐅᕈᑦ ᐃᓱᒪᓕᐊᕆᔭᐅᔪᕕᓂᕐᓘᓐᓃᑦ ᐃᖅᑲᖅᑐᐃᕕᒃᑯᑦ ᐅᕝᕙᓘᓐᓃᑦ 
ᑎᑎᕋᖅᓯᒪᔪᑎᒍᑦ ᐊᖏᕈᑦ ᓴᖅᑭᑦᑐᕕᓂᖅ ᑲᑎᑎᑕᐅᓯᒪᔫᑉ 
ᑲᑎᑎᑕᐅᓯᒪᙱᑦᑑᒡᓘᓐᓃᑦ ᑲᑎᑎᑕᐅᓯᒪᔪᑐᑦ ᐃᒡᓗᒥᐅᖃᑎᒌᒃ 
ᐊᕕᓐᓂᖅᑎᓪᓗᒋᑦ, ᐊᖏᕈᑎᓕᐊᑦ ᐋᖅᑭᒃᓱᖅᑕᐅᓚᐅᕐᓂᖅᑎᓪᓗᒋᑦ 
ᑮᓇᐅᔭᖅᑖᕐᓂᐊᖅᑐᒧᑦ ᐊᒻᒪᓗ ᑮᓇᐅᔭᖅᑖᕐᓂᐊᖅᑑᑉ ᐊᐃᑉᐸᖓᓄᑦ 
ᐊᐃᑉᐸᕆᓚᐅᖅᑕᖓᓄᓪᓘᓐᓃᑦ; ᐅᕝᕙᓘᓐᓃᑦ 

(ᐱ) ᑐᓐᓂᖅᑯᑎᖃᕐᓂᖅ ᐃᓅᔪᓐᓃᖅᑑᑉ ᐃᖅᑲᖅᑐᐃᕕᒃᑯᑦ ᑭᒡᒐᖅᑐᖅᑎᖓᓄᑦ 
ᑭᒡᒐᖅᑐᐃᔨᖓ ᑐᓂᐅᖅᑲᐃᓂᐊᖅᑎᓪᓗᒍ ᐃᓅᔪᓐᓃᖅᑑᑉ 
ᑮᓇᐅᔭᖅᑖᕐᓂᐊᖅᑑᑉ ᐱᖁᑎᖏᓐᓂᒃ. 
 

ᑐᓐᓂᖅᑯᑕᖃᕈᓐᓇᕐᓂᕐᒥᒃ ᐊᑐᙱᑎᑕᐅᔪᓐᓇᖅᑐᖅ 
 (3) ᐃᓚᕈᓯᐊ (1) ᐃᓗᐊᓃᑦᑐᖅ ᐱᔾᔪᑕᐅᓗᓂ, ᓴᒃᑯᐃᓂᖅ ᐃᓚᓕᐅᔾᔨᓯᒪᙱᓚᖅ 
ᐃᑲᔫᑎᓂᒃ ᒥᒃᖠᒋᐊᖅᑕᐅᓂᖏᓐᓂᒃ ᓴᒃᑯᐃᓂᐊᕐᓗᓂ ᐊᑎᓕᐅᖅᑕᐅᓯᒪᔪᒥᒃ ᑖᒃᑯᑎᒎᓇᖅ 
ᓄᖅᑲᕕᓕᖅᑐᓄᑦ ᐃᑲᔫᑎᑦ ᐸᕐᓇᐅᑎᖏᓐᓂᒃ ᐊᑐᕐᓗᒍ ᐃᓐᑲᒻ ᑖᒃᓰᑦ ᐱᖁᔭᕐᔪᐊᖓᑦ (ᑲᓇᑕ). 
 
19. ᐃᓚᖓ 22 ᐋᖅᑭᒋᐊᖅᑕᐅᕗᖅ ᐲᕐᓗᒋᑦ ᐊᒡᒍᖏᓐᓃᑦᑐᑦ (ᑎ)-ᒥᑦ (ᒥ)-ᒧᑦ ᐊᒻᒪᓗ 
ᐅᑯᓂᖓᖔᕐᓗ ᐃᓚᓗᒍ: 

(ᑎ) ᐱᔾᔪᑎᖃᖅᑎᓪᓗᒋᑦ ᑮᓇᐅᔭᖃᖅᑎᑦᑎᓂᕐᒥᒃ 
ᑮᓇᐅᔭᖅᑖᕐᕕᐅᖃᑦᑕᕐᓂᐊᖅᑐᒥᒃ ᐊᒻᒪᓗ ᐋᖅᑭᒋᐊᕈᑎᖏᓐᓂᒃ 
ᐊᑭᓕᐅᑕᐅᖃᑦᑕᕐᓂᐊᖅᑐᓂᒃ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ; 

(ᑭ) ᐱᔾᔪᑎᖃᖅᑎᓪᓗᒋᑦ ᑮᓇᐅᔭᖃᐅᑎᖃᕐᕕᒃ ᖃᓄᖅ 
ᐊᐅᓚᑕᐅᖃᑦᑕᕐᓂᐊᕐᒪᖔᖓᓂᒃ; 

(ᒋ) ᐱᖁᔭᕐᔪᐊᖅ ᐱᔾᔪᑎᒋᓪᓗᒍ ᑕᑕᑎᕆᐊᓕᖕᓂᒃ ᐋᖅᑭᒃᓱᐃᖃᑦᑕᕐᓂᕐᒥᒃ; 
(ᒋ.1) ᐱᔾᔪᑎᖃᖅᑎᓪᓗᒋᑦ ᖃᓄᖅ ᓈᓴᐅᑏᑦ ᓇᓗᓇᐃᖅᑕᐅᖃᑦᑕᕐᓂᐊᕐᒪᖔᖏᑦ 

ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐱᔾᔪᑕᐅᓗᑎᒃ: 
(i) ᖃᐅᔨᒪᔪᕐᔪᐊᑉ ᒫᓐᓇ ᖃᔅᓯᑐᕋᔭᕐᓂᐊᕐᓂᐅᓯᒪᔭᖏᑦ 

ᑮᓇᐅᔭᖅᑖᖑᔪᓐᓇᖅᑐᑦ ᐃᓚᒃᑲᓐᓂᖅᓯᒪᓐᖏᑦᑐᑦ ᐊᑐᕐᓗᒍ 
ᐃᓚᕈᓯᐊ 17(2); 

(ii) ᖃᐅᔨᒪᔪᕐᔪᐊᑉ ᒫᓐᓇ ᖃᔅᓯᑐᕋᔭᕐᓂᐊᕐᓂᐅᓯᒪᔭᖏᑦ 
ᑮᓇᐅᔭᖅᑖᖑᔪᓐᓇᖅᑐᑦ ᐃᓚᒃᑲᓐᓂᖅᓯᒪᓐᖏᑦᑐᑦ ᐊᑐᕐᓗᒍ 
ᐃᓚᕈᓯᐊ 17.1; 

(ᒋ.2) ᐱᔾᔪᑎᖃᖅᑎᓪᓗᒋᑦ ᒪᓕᒐᓕᐅᖅᑏᑦ ᐊᒻᒪᓗ ᐊᐃᑉᐸᖏᑦᑕ 
ᐊᑎᓕᐅᖅᑕᐅᓂᖏᑦ ᐊᒻᒪᓗ ᐊᓯᔾᔨᖅᑕᐅᔪᑦ ᐲᖅᑕᐅᔪᓪᓘᓐᓃᑦ 
ᐊᑎᓕᐅᖅᑕᐅᓯᒪᔪᓂ ᖃᓄᐃᑦᑐᑐᐃᓐᓇᕐᓂ; 

(ᒋ.3) ᐱᔾᔪᑎᖃᖅᑎᓪᓗᒋᑦ ᑕᐃᓯᓂᕐᒥᒃ ᐱᑎᑕᐅᖔᖅᑐᒃᓴᐅᓂᐊᖅᑐᒥᒃ ᐃᓚᕈᓯᐊ 
17(1) ᐊᑐᕐᓗᒍ ᐊᒻᒪᓗ ᑕᐃᓯᒪᓚᐅᖅᑕᕋᓗᐊᕐᒥᑕ ᐊᑎᖓᓂᒃ ᐊᒧᓯᓂᖅ 
ᐲᖅᓯᓂᕐᓘᓐᓃᑦ; 

(ᒋ.4) ᐱᔾᔪᑎᖃᖅᑎᓪᓗᒋᑦ ᐃᓱᒪᖅᓲᑕᐅᔪᓂᒃ ᓂᕈᐊᖅᖠᖅᑕᐅᔪᓐᓇᖅᑐᓂᒃ 
ᒪᓕᒐᓕᐅᖅᑎᒧᑦ ᐊᑐᕐᓗᒋᑦ ᐃᓚᕈᓯᖅ 19(1) ᐅᕝᕙᓘᓐᓃᑦ 20(1) 
ᐃᓗᐊᓃᑦᑐᑦ ᑎᑎᕋᖅᓯᒪᓂᖏᑦ; 



ᒪᓕᒐᓕᐅᕐᕕᖕᒥ ᓄᖅᑲᕕᓕᖅᑐᓄᑦ ᑮᓇᐅᔭᖅᑖᕆᔭᐅᕙᒃᑐᑦ ᐱᖁᔭᖓᓐᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ  
 

S.Nu. 2002,c.6 11 

(ᒋ.5) ᐱᔾᔪᑎᖃᖅᑎᓪᓗᒋᑦ ᒪᓕᒐᓕᐅᖅᑎᒧᑦ ᐊᑐᐃᓐᓇᕈᖅᑎᑕᐅᓯᒪᔪᓂᒃ 
ᑐᓴᐅᒪᔾᔪᑎᓂᒃ ᐊᑐᖅᑕᐅᓂᐊᖅᑐᓂᒃ ᐱᖁᔭᕐᔪᐊᑦ 
ᐊᐅᓚᔾᔪᑎᒋᓂᐊᖅᑕᖏᓐᓄᑦ ᐅᕝᕙᓘᓐᓃᑦ ᑮᓇᐅᔭᖃᐅᑎᖃᕐᕕᖕᒧᑦ; 

(ᒥ) ᓇᓗᓇᐃᔭᐃᓗᑎᒃ ᖃᓄᐃᑦᑐᑐᐃᓐᓇᐃᑦ ᐃᓘᓐᓇᖏᑦ 
ᑮᓇᐅᔭᖅᑖᖑᓂᐊᖅᑐᑦ ᐃᑲᔫᓯᐊᓪᓗ ᖃᖓ 
ᐊᑭᓕᐅᑕᐅᖃᑦᑕᕐᓂᐊᕐᒪᖔᖏᑦ ᐊᒻᒪᓗ, ᐃᓄᒃ ᐃᑲᔫᓯᐊᓂᒃ 
ᐱᔪᓐᓇᐃᓪᓕᑲᓪᓚᖕᓂᖅᐸᑦ, ᐊᑭᓕᖅᑕᐅᔪᓐᓇᕐᓂᖏᑦ ᑕᖅᑭᓕᒫᒧᑦ ᑖᓐᓇ 
ᐃᓄᒃ ᐱᔪᓐᓇᐃᓪᓕᑎᑕᐅᔪᖅ ᐱᔪᓐᓇᐃᓪᓕᑎᑕᐅᓚᐅᕐᕕᖓᑕ ᑕᖅᑭᖓᓐᓂ 
ᐃᓱᐊᓄᑦ ᑎᑭᓪᓗᒍ. 

 
20. ᐃᓚᖓ 23, 24 ᐊᒻᒪᓗ 25 ᐊᑐᕈᓐᓃᖅᑎᑕᐅᕗᑦ. 
 
21. (1) ᐃᓚᒃᑲᓐᓂᖅ (2), ᐃᓗᐊᓃᑦᑐᖅ ᐊᑐᕐᓗᒍ, ᐅᑯᐊ ᐱᖁᔭᑦ ᐊᑐᓯᒋᐊᕐᓂᐊᖅᑐᑦ 
ᐊᖏᖅᑕᐅᕕᖓᑕ ᐅᓪᓗᖓᓐᓂ ᐱᒋᐊᕐᓗᒍ. 
 
 (2) ᒪᓕᒐᓕᐅᕐᕕᖕᒧᑦ ᓄᖅᑲᕕᓕᖅᑐᓄᑦ ᑮᓇᐅᔭᖅᑖᖑᔪᓐᓇᖅᑐᑦ ᐱᖁᔭᖏᑦ, 
ᓴᓐᖏᓂᖅᑖᖅᑎᑕᐅᓪᓗᑎᒃ ᑖᒃᑯᓄᖓ ᐱᖁᔭᓄᑦ, ᐊᑐᓕᖅᑎᑕᐅᓂᐊᖅᑕᐳᖅ ᐊᐃᕐᕆᓕ 1, 
1999 ᐅᓪᓗᖓᓐᓂ ᐱᒋᐊᕐᓗᒍ ᐊᑐᐃᓐᓇᓕᕐᓗᑎᒡᓗ: 

(ᐃ) ᐃᓚᒃᑲᓐᓂᐊ 6(6); 
(ᐱ) ᐃᓚᒃᑲᓐᓂᐊ 13(2); 
(ᑎ) ᐃᓚᒃᑲᓐᓂᐊ 19(6); 
(ᑭ) ᐃᓚᖓ 20.2. 


